
Анищал кIочана, 
ярагъ борчана

Щабхъадерил багьадурзабаз 
КIудияб ВатIанияб 

рагъда гьабураб 
гIахьаллъи ва 

росарал бергьенлъаби

Уматгере МухIамадов – 
КIудияб ВатIанияб рагъул 

кIочон тарав гIахьалчи

ГIансал рорлъулел чагIи
НухалгИ мехалгИ

29 апрелалда тIобитIана 
Гумбет районалъул админи-
страциялъул иргадулаб засе-
дание.

Гьениб гIахьаллъи гьа-
буна «Гумбет район» му-
ниципалияб районалъ-
ул бетIер МухIамадгIали 
МухIамадгIалиевас. Гьенире 
къабул гьарун рукIана учреж-
дениязул, гIуцIабазул нухмалъ-
улел, районалъул школазул ди-
ректорзаби, лъималазул ахазул 
нухмалъулел ва цогидалги.

Заседание рагьана рай-
оналъул администрациялъ-
ул бетIер ГIабдулахIажи 
ГIабдулкъадировас.  Гьениб 
гьоркьоб лъураб аслияб суал 
букIана «Районалъул терри-
ториялда автотранспорт хьва-
дулел нухал ремонт гьабун 
къачIаялъул бугеб хIалалъул ва 
гьеб хIалтIи лъикIлъизабиялъе 
тадбиразул хIакъалъулъ».  Гьеб 
суалалда тIасан доклад гьабуна 
Гумбет районалъул админи-
страциялъул бетIерасул заме-
ститель ХIайбула ГIабдурахI-
мановас. 

Гьес бихьизабуна авто-
транспорт хьвадулел нухал 
къачIаялъул, гьезие хъулухъ 
гьабиялъул хIалтIуде ахириял 
соназ цIикIкIараб кIвар кьолеб 
бугилан. Нухазул хIакъалъулъ 
суалал администрациялъул 
аппараталъул совещаниязда, 
нухазда  хIинкъи гьечIолъи 
цIуниялъул рахъалъ райадми-
нистрациялъул комиссиялъул 
заседаниязда гьоркьор лъоли-
лан. 

Масала, федералияб про-
граммаялда рекъон АракIуни 
– Кьохъ нухабе хъил тIун буго, 
гьединго хъил тIун къачIан руго 
МелъелтIа, Игьали, ЧIиркъатIа, 
Гъоркь Инхо, ТIад Инхо роса-
балъе нухал, гьелго росабалъ 
цо-цо къватIалги. ЧIикь ро-
сулъе аслияб нухде бетон тIуна. 
Росулъ жанисел нухал гIатIид 
гьариялъе гIезегIанго хIалтIи 
гьабуна Килалъ. ГIатIид ва цIи 
гьарун къачIалел руго Хаса-
вюрт – Кьохъ нухлул 78 – 92 
километрал, ЛъаратIа – Сагъ-
ри нух. ХIисабалде босун буго 
гьенибе исана хъил тIезе. Ну-
хал къачIаялъе лъикIаб хIалтIи 
гьабулеб буго ЦIиликь, Гьара-
дерихъ, МелъелтIа, Аргъвани, 
Килалъ, ТIад Инхо, Ингишо 
росабазул администрацияз. 
«Гумбетовский ДЭП № 10» 
ОАОялда ва росабазул адми-
нистрациязда гьоркьоб щулияб 
бухьен буго ва нухазда гIазу-

цIад бан хадуб хIалтIи хехаб 
къагIидаялда гIуцIула. 

Камун гьечIо гIунгутIабиги. 
Цо-цо бакIазда цIадалъул лъим 
чвахизе рахъал нухлул ракьан-
дасан гьарун гьечIо. Хасавюрт 
- Кьохъ шагьранухлул 76-77 

километраби ччукIун иналда 
хIинкъи буго. Нухазул органи-
зациялда техника басралъун 
буго. Жиндир заманалда сурса-
тал риччалел гьечIо, 1 январал-
де 7 миллионалдаса цIикIкIун 
гъурущ бачIун гьечIо ДЭП № 10 
ялъе Дагъавтодоралдасан. 

КIалъазе вахъарав «Гумбе-
товское ДЭП № 10» ОАОялъул 
нухмалъулев ГIалимчилав 
ГIалимчилаевас тIадчIей гьа-
буна нухал къачIаялъе ва авто-
транспорт хьвадизе санагIатаб 
хIалалда гьел чIезариялъе гьа-
бураб хIалтIуда, дандчIвалел 
квалквалазда.

Заседаниялда гьединго 
кIалъана ОГИБДДялъул нух-
малъулев Расул Ахкубегов, 
«“Сельсовет Арадирихский”» 
МОялъул нухмалъулесул ишал 
тIуралев Абакар Шапиев. 

Заседаниялда гьоркьор 
лъуна цогидал суалалги. 
КIудияб Бергьенлъиялъ 70 сон 
тIубаялъул байрам кIодо гьа-
биялде бугеб хIадурлъиялъул 
хIакъалъулъ информациягун 
кIалъана районалъул адми-
нистрациялъул бетIерасул за-
меститель АхIмад Каримов. 
ГIадамазул прописка гьаби-
ялъе минабазул «зеленкаби» 
гьечIолъиялъ дандчIвалел 

захIмалъабазул бицана ми-
грационнияб хъулухъалъул 
нухмалъулев МухIамад Ибра-
гьимовас.  Сахгьариялъулгун 
хIухьбахъиялъул  лагеразде 
риидалил  каникулалъул за-
маналда лъимал ритIиялъул 

къагIидабазда тIадчIей гьабу-
на районалъул культураялъул, 
физическияб культураялъул, 
спорталъул, гIолилазул по-
литикаялъул ва туризмалъул 
отделалъул нухмалъулесул 
заместитель НурмухIамад 
МухIамадовас. «Текама» сай-
тазул  фирмаялъул менеджер 
Халисат ХIусеноваги кIалъазе 
яхъана.  Заседаниялда къабул 
гьабуна гIадатияб хIукмуги. 

Бакъул кунчIи  
чIварал «Бакъ» 
ахикьа лъимал
КIудияб ВатIанияб рагъ-

да бергьенлъи босаралда-
са 70 сон тIубаялде лъикIаб 
церерахъин хIадур гьабуна 
МелъелтIа «Бакъ» лъима-
лазул ахалъул, тарбиячагIи 
ГIайшат Абакаровалъ, 
АсхIарат МухIамадовалъ, 
психолог Къурмагъиз Хали-
довалъ. Лъималазул ахалъул 
хIадурлъиялъул группаялъул 
гьитIичазул балагьарал разияб 
церерахъин букIана Россиялъ-
ул халкъазул гIадатияб мада-
нияталъул залалда. КучIдул 
рикIкIинеги, кьурдизеги мах-
щел бихьизабуна гьез. 

«Гумбет район» му-

ниципалияб районалъ-
ул бетIер МухIамадгIали 
МухIамадгIалиевас лъикIаб  
къимат кьуна лъималазе ва гьел 
куцаразе, гьезие кумек гьабу-
раб «Единая Россия» ВППялъул 
районалъул отделениялъе бар-

калаги загьир гьабуна. Гьеб дан-
деруссиналда гIахьаллъаразда 
бихьизабуна цогояб россиялъ-
улазул тIадкъаялдалъун рай-
оналъул маданияб централъ-
ул нухмалъулев Набигула 
АхIмадибировас хIадур гьабу-
раб «КIудияб Бергьенлъиялъ 70 
сон» видеоролик. 

ЖамагIаталъул  
гIадлу кьурдаги 

рекIуна 
29 апрелалда тIобитIана 

Гумбет районалъул админи-
страциялъул терриризмалде 
дандечIараб комиссиялъул 
данделъи. Учреждениязул, 
гIуцIабазул нухмалъулел, рай-
оналъул школазул директор-
заби, лъималазул ахазул нух-
малъулел гIахьаллъараб гьеб 
данделъиялда экстремизмалде, 
терроризмалде данде къеркье-
ялъул, гIадлу-низам цIуниялъул 
рахъалъ Россиялъул МВДялъул 
Гумбет районалда бугеб отде-
лалъ гьабулеб бугеб хIалтIул 
бицана отделалъул нухмалъ-
улесул ишал тIуразарулев 
УхIумагIали Загьидовас. 

     Къурмагъиз ХIадисова
    
 

ГIакълу сверизабуни, дунял 
кIалагъоркье ккола

ВатIаНИяБ тIалаБ тIоБИтIулаго. КIудИяБ БергьеНлъИялъ – 70 соН

Аргванинской мечети больше 
ста лет. Во время Большой Кав-
казской войны село Аргвани было 
сожжено дотла. После восстанов-
ления аула была построена про-
сторная мечеть из тесаного камня. 
Дерево для бревен потолка соору-
жения доставили вниз по реке Ан-
дийское Койсу.

Построенное лучшими мастерами 
по камню и дереву здание мечети со-
хранилось по сей день. И в советский 
период мечеть функционировала, 
принимала прихожан.

От этого старинного строения 
веет дыханием времени, тесаные кам-
ни мечети – живые свидетели бурь и 
потрясений столетий. В данной ме-
чети молились несколько поколений 
аргванинцев, здесь обрели знания и 
вышли в большой мир известные ду-
ховные и научные деятели.

Аргванинская мечеть – истори-
ческий памятник, наследие наших 
мужественных предков, источник ду-
ховности и кладезь науки.

Камни аргванинской мечети смо-
трят на нас, как живые глаза прошло-
го: то с укором, то с сожалением, то с 
печалью…

Аргвани – это звучит гордо! Здесь 
– седая древность, здесь – могилы ге-
роев Кавказской войны, здесь - следы 
мудира Абакар-дибира, наиба Шам-
хала, ученого-востоковеда Абдула-
типа Шамхалова… Аргвани – одно 
из древних аварских поселений, по-
лисов. Аргвани - крепость на скале, 
крепость духа, крепость воли и непо-
колебимой веры. Аргвани – классиче-
ское аварское село.

В апреле служителей слова при-
няли в культурно-досуговом центре 
муниципального образования «Сель-
совет “Аргванинский”». Нас встрети-
ли очень радушно, ученики Ново-арг-
ванинской средней школы показали 
сценки из фольклора, выступили со 
стихами Патимат Ахмедибировой и 
моими, стихи декламировал также и 
воспитанник детского сада. Атмосфе-
ра простоты и сельской идиллии ца-
рила в зале и в округе. Вспомнились 
строки близкого мне поэта Сергея 
Есенина: 

Коростели свищут... коростели...
Потому так и светлы всегда
Те, что в жизни сердцем опростели
Под веселой ношею труда.

Аргванинцы, спасибо вам за 
праздник! Год литературы продолжа-
ется. Ему нет конца и края. Без худо-
жественного слова мир немыслим.

…Горы, горы. Снова и снова встре-
чаемся мы, горы... «Любите свободу, 
как мать родную, и жизнь ваша будет 
прекрасной... Пусть золото и богат-
ство вас не манят, побольше любите 
ущелья гор седых», - имам Шамиль. 

Это нечто незыблемое, вечное. 
Твердь земли, опора жизни. Это осно-
ва основ. Гравитация, которая держит 
Мироздание. Любовь к Родине, к тем 
местам, где прошло твое детство, где 
ты читал Гомера, Шекспира, Пушки-
на, Гамзатова, где косил сено и сеял 
поля, где играл с ровесниками и где 
мечтал о далеком и неизведанном… 
Это тяга к родимым скалам, лесам, 
долинам… Это святое чувство дома... 
Родина, дом, семья – точка опоры, ко-
торая держит мир в орбите. Нет выше 
ценностей. Нет выше слов.

КолоНКа глаВНого 
редаКтора

Камни
аргванинской 

мечети…

  Рагъда гIахьаллъарал 
бахIарзазда гъорлъ 
вукIана Гумбет райо-
налъул Данухъ росулъа 
Чончолав Дибировги. Гьев 
вукIана байбихьул клас-
сазул учитель. 1939 сонал-
да Гъоркь Инхо 7 класс 
лъугIарав Чончолав, лъай 
босизе гьесул жигар бихьун, 
витIула Хунзахъе учитель-
забазул лъагIалил курсазде.

Гьениб авар мацIалъул 
дарсал нижее кьуна ЦIадаса 
ХIамзатил кIудияв вас  
МухIамадица,- ян ракIалде 
щвезабулаан гьес.

БагIараб  Армиялда  хъу-
лухъ гьабизе Дибиров ахIу-
ла 1942 соналъул ихдал. 
Рагъулал ругьунлъабазда 
кIиго моцIалъ Бакуялдаги 
вукIун, гьев  витIула Са-
ранск шагьаралда букIараб 

гIарадачагIазул школалде. 
Хадуб гьес хъулухъ гьабула 
55 абилеб кьвагьдохъабазул 
дивизиялда гIарадачагIазул 

разведчиклъун.
Цо нухалда тушма-

насулгун тунка- гIусиги 
ккун, Ч. Дибиров лъукъ-
ула ва лъабго моцIалъ 
вегизе ккола Днепропетровск 
шагьаралъул госпиталалда. 
Сахлъаравго разведротагун

цадахъ гьес Днепр г lop ба-
хуна, аслиял къуватал гIурул 
кваранаб рахъалде щвелелде. 
КигIан немцаз тIухьидул цIад 
базабуниги, ротаялъ гIурул 
доб цояб paгIал гьезухъе 
биччачIо, амма камиялги кка-
на.

КватIичIого гьесул каран-
да кенчIана кIиабилеб дара-
жаялъул ВатIанияб рагъул 
орден.

Цо тIадкъай тIубазабулаго, 
гьев кIиабизеги лъукъу-
ла, амма гьес нилъеразул 
штабалде щвезарула къи-

матал баянал. Гьелъ-
ие гIоло бахIарчияв 
магIаруласе кьола лъабаби-
леб даражаялъул Реццалъул 
орден.

1945 соналъул июль авгу-
сталда Потстам шагьаралде 
ракIарарал бергьарал пача-
лихъазул бутIрул цIунизеги 
ккана гьев. Гьенив вихьана 
гьесда И. Сталинги. Рокъове 
вачIана 1946 соналъул маялда. 
Чанго соналъ хIалтIана шко-
лалда, росулъ колхозалъул 
председательлъун.

Араб гIасруялъул 60- аби-
лел соназ хъизангун гоча-
на Хасавюрталде. Гьениб 
«Юбилейный» совхозалда 28 
соналъ найихъанлъи гьабуна.

ПатIимат 
ГIабдурахIманова, 
 Данухъ маданияб

 централъул нухмалъулей

МухIамад  ГIамирхIажиев 

   Гьев гьавуна 1923 со-
налъ Данухъ росулъ. 4-го 
класс лъугIизегIан цIалана 
Данухъ росулъ, 5-абилеб 
классалдаса байбихьун 
Инхо интернаталда,  Аргъ-
ванив, МелъелтIа, Гъоркь 
Инхов цIалана. 

Фронталде учительзаби-
ги ун цIалдохъаби тIамуна 
учительзабилъун хIалтIизе. 

МухIамад  учительлъун цо 
соналъ хIалтIана ГIаркьухъ 
росулъ, хадув хIалтIана 
ИмангIалил росулъ. Гье-
нисан 1942 соналъ витIана 
рагъде. ТIоцеве ккана Ак-
стаб-абулеб бакIалде. Гьенив 
цIалана артиллерист - навод-
чиклъун. ЦIали лъугIарабго 
ритIана Ордон абулеб ша-
гьаралде. Гьеб шагьарги 

немцаздаса бацIцIад гьабун 
щвана Моздокалде, гьенисан 
Подмоздок абулеб росулъ-
еги. Гьенисан инаго нухда 
бухIана машина, кьвагьана 
гIарадаги. Краснодар шагьар 
эркен гьабулаго лъукъана 
МухIамадги. Гьенисан ккана 
госпиталалде, тIокIав рагъде 
инеги кIвечIого комиссовать 
гьавун рокъове тIад вуссана. 

Хадув хIалтIана Гумбет рай-
оналъул ГIаркьухъ росулъ 8 
соналъ учительлъун. Хадув 
хIалтIана Чачан республи-
каялъул Ножаюрт районалъ-
ул Татахи абулеб росулъ. 
9 соналъ, хадув 9 соналъ 
хIалтIана Архъабаш хъута-
налда.

Чончолав Дибиров

Данхъал ВатIанияб рагъда

Анищал кIочана, ярагъ борчана

 22 апрелалда Росси-
ялъул гIадатияб мадани-
яталъул данделъабазул 
залалда тIобитIана «Гьаб 
лъазе ккола щивав эбел-ин-
суда» абураб суалгун Гум-
бет районалъул умумузул 
гIаммаб собрание. Гьени-
ре къабул гьарун рукIана 
районалъул школазул нух-
малъулел, психологиялъул 
мугIалимзаби,  лъималазул 
умумул ва цогидалги.

Дандеруссиналда гIахьал-
лъи гьабуна Дагъистан Ре-
спубликаялъул наркокон-
тролалъул управлениялъул 
бетIерав эксперт МухIамад 
Бегиевас, Гумбет райо-
налъул администрациялъ-
ул бетIерасул заместитель 
АхIмад Каримовас, нарко-
контролалъул Болъихъ райо-
назда гьоркьосеб отделалъул 
хIалтIухъан АхIмад Темир-
хановас. 

Собраниялда гIахьаллъ-
аразда тIоцебе бихьизабуна 
«ХIинкъигьечIолъиялъул 
территория» абураб видео-
фильм. МелъелтIа гьоркьохъ-
еб школалъул цIалдохъабаз 
бихьизабуна наркоманиялъ-
ул зарал бичIчIинабулеб, 
наркоманасе суд гьабулеб 
композиция. 

Къокъабго кIалъаялда-
лъун умумузул собрание ра-
гьана  районалъул лъайкьея-
лъул отделалъул нухмалъулев 
Муса КъурамухIамадовас. 
«Наркотиказдаса кин нилъер 

лъимал цIунилел?» абураб 
темаялда гара-чIвари гьабу-
на районалъул лъайкьеялъул 
отделалъул бетIерай специа-
лист Загьра ГIабдулаевалъ.

Наркоманиялдаса гIолеб 
гIел цIуниялъе гьаризе кко-
лел тадбиразда, гьеб XXI 
гIасруялъул къавудаялъул 
бугеб заралалъул, школазул 
коллективалда, умумузда 
церечIарал масъалабазул 
бицун кIалъаял  гьаруна 
Ингишо гьоркьохъеб шко-
лалъул нухмалъулев ГIали 
ГIумархIажиевас, ЦIияб 

Аргъвани гьоркьохъеб шко-
лалъул директорасул тарбия 
кьеялъул рахъалъ замести-
тель Маржанат ГIалиевалъ, 
районалъул централияб 
больницаялъул тохтур – нар-

колог Гулисат Худатбего-
валъ, ЛъаратIа гьоркьохъеб 
школалъул умумузул коми-
теталъул председатель Ну-
рият ГIалиевалъ, Россиялъ-
ул МВДялъул Гумбеталда 
бугеб отделалъул балугълъи-
ялде рахинчIезда гьоркьоб 
хIалтIи гьабиялъул инспек-
тор МухIамад ХIусеновас, 
ДРялъул наркоконтролалъул 
управлениялъул бетIерав 
эксперт МухIамад Бегиевас, 
наркоконтролалъул Болъихъ 
районазда гьоркьосеб отде-
лалъул хIалтIухъан АхIмад 

Темирхановас, районалъ-
ул жамгIияб палатаялъул 
нухмалъулев АхIмаднаби 
ГIалимирзаевас.

Районалъул администра-
циялъул бетIерасул замести-
тель АхIмад Каримовас би-
хьизабуна цо-цо къватIисел 
пачалихъаз Россиялъул халкъ 
къосинабизе, тIагIинабизе, 
унти ккезабизе хIаракат 
бахъулеб бугин наркомания 
тIибитIизабиялдалъун. Гьел-
даса цIунизелъун школаз, 
гIадлу-низам цIуниялъул ор-
ганаз, тохтурзабаз, умумуз, 
имамзабаз цадахъ  рекъон 
хIалтIи хадубккунги гIуцIизе 
лъикIаб букIинилан.

Ахиралда Муса Къураму-
хIамадовас баркала за-
гьир гьабуна гьеб кIудияб 
кIваралъул дандеруссинал-
да гIахьаллъарал МухIамад 
Бегиевасе ва АхIмад Те-
мирхановасе. Бихьизабуна 
гьединал собраниял Дагъи-
станалъул цогидал районаз-
даги тIоритIулел ругилан, 
школазул нухмалъулезде 
хитIаб гьабуна школаздаги 
умумузул гIаммал собраниял 
тIоритIеян «Гьаб лъазе ккола 
щивав эбел-инсуда» абураб 
темаялда.

Къурмагъиз ХIадисова 

Россиялъул гIадатияб маданияталъул централда тIобитIана  умумузул  собрание

НарКотИКал хIажат гьечIо

ГIакълу сверизабуни, дунял кIалагъоркье ккола

ГIабдулхIамид ШайихмухIа-
мадов - 1942 соналъ бокьун армиялде 
арав, лъабго моцIил хIадурлъиялдаса 
хадув рагъде витIарав, Сталингра-
далъул фронталде ва Сталинград 
фашистаздаса эркенлъи гьабиялъулъ 
гIахьаллъи гьабурав. Сталинградал-
даса хадув БакътIерхьул Украиналъ-
ул фронталде ккарав ва Житомир, 
Радомышль шагьарал эркен гьари-
ялъулъ гIахьаллъарав. Радомышль 
шагьаралда гьабулеб рагъулъ лъукъ-
ун госпиталалде ккарав, сахлъун 
хадувги цIидасан рагъдеги ун, Ру-
мыния, Австрия, Венгрия немцазул 
оккупантаздаса эркен гьариялъулъ 
гIахьаллъарав, рагъ Венгриялда 
лъугIарав.

Рагъда бихьизабураб бахIарчи-
лъиялъе гIоло щун руго гьесие 
гIемерал шапакъатал: 18 орден – ме-
даль, гьезда гьоркьор: ВатIанияб 
рагъул орден, «Верд босиялъе гIоло» 
«Германиялда тIад бергьенлъи боси-
ялъе гIоло» медалал ва цогидалги.

Рагъдаса тIад вуссун хадув 
ГIабдулхIамид хIалхьуда чIечIо, 
хIалтIана росулъ батIи-батIиял ишаз-
да: колхозалъул председательлъун, 
Советалъул председательлъун, хадув 
секретарьлъунги.  Кинал ишазда ву-
гониги, гьес бихьизабуна бажари ва 
ритIухълъи.

Гьесул буго кIудияб хъизан, кьуна 
киназего лъикIаб тарбия ва хIалтIулел 
руго Республикаялда батIи-батIиял 
жавабиял ишазда. ГIабдулхIамид же-
гиги лъикIаб сахлъигун мустахIикъаб 
хIалхьиялда вуго МахIачхъалаялда.

МухIамад Мурадов - 1939 аб. со-
налъ армиялде ахIарав, хъулухъ гьа-
бизе Дубно шагьаралде БакътIерхьул 
Украиналъул хасаб рагъулаб окру-
галъул 20 аб. гвардиялъулаб ар-
тиллериялъул бригадаялде ккарав, 
гьенисанго рагъде арав ва лъукъун 
госпиталалде ккарав ва гьелдаса ха-
дув, рокъове тIад вуссарав.

Рокъове тIад вуссун хадувги 
хIалхьиялда чIечIого росдал батIи-
батIиял ишазда хIалтIарав, кIудияб 
хъизаналъул эмен, гьабсагIат нилъ-
гун гьечIев.

ШагIман Ордашов - 1942  аб. со-
налъ армиялде ахIарав, рагъда Бел-
городалда гIахьаллъарав, вагъулаго 
Чехословакиялдеги щун 1944 с. гье-
нив лъукъарав ва госпиталалде кка-
рав, 1945 аб соналъ 1 аб. группаялъ-
ул инвалид хIисабалда рокъове тIад 
вуссарав «ВатIанияб рагъул орден», 
«БахIарчилъиялъе гIоло» медаль ва 
гIемерал цойги шапакъаталги ругев.

Инвалидин чIечIого жигараб 
гIахьаллъи гьабуна гьес росдал иша-
зулъ, гIемерал соназ гьабуна рос-
дае дибирлъиги, гьабсагIат нилъгун 
гьечIев.  

Ахъбердилав Шахтимиров -  
1940 с. армиялде ахIарав, Владиво-
стокалда кьвагьдохъабазул курсалги 
лъугIизе гьарун, кьвагьдохъабазул 
полкалда БакътIерхьул Украиналда 
рагъда гIахьаллъарав ва Польшаял-
да немцахъе пленалъеги ккун, Гер-
маниялде рачун унаго нилъеразго 
эркен гьавурав. Пленалъе ккезе чIей 

гIайибалъеги гIунтIизе гьабун, тус-
нахъалде витIарав. Хадуб, гIайиб 
гьечIолъи чIезеги гьабун, «Германи-
ялда тIад бергьенлъи босиялъе гIоло» 
рагъ лъугIун 50 сон тIубаялъул медал-
ги щварав.

ТIад вуссун хадув хIалтIана батIи-
батIиял ишазда: колхозалъул скла-
далда, росдал тукада, ахирал къоязде 
щвезегIан гьабуна росдал мажгиталда 
будунлъи. Киналго ишазда хIалтIана 
ракIбацIцIадго.

ХIосен ГIумаров - 1940 с. ар-
миялде ахIарав, рагъул заманал-
да минометный 120 аб. полкалда 
Крым, Латвия, Литва, Польша эркен 
гьариялъулъ гIахьаллъи гьабурав, 
рагъулал орденалгун ва медалалгун 
1945 аб. соналъ рокъове тIад вус-
сарав («ВатIанияб рагъул» орден,  
«БахIарчилъиялъе гIоло» ва цогидал-
ги медалал.)

Рагъдаса хадусел соназ росулъ 
учительлъун, Советалъул ва колхо-
залъул председательлъун хIалтIана, 
гьабсагIат нилъгун гьечIо.

НурмухIамад Нуридинов - 1909 
с. гьавурав, 1941 аб. соналъ арми-
ялде ахIарав, араб бакI лъачIого 
тIагIаразда гьоркьоб  цIаргун, гьени-
са нахъ вуссинчIев.

МухIамад Юсупов - 1909 аб. 
соналъ гьавурав, 1941 аб. соналъ 
рагъде ахIарав, араб бакI лъачIого 
тIагIаразда гьоркьоб цIаргун, гьениса 
нахъ вуссинчIев.

ГIабдула Вашалаев  - 1939 аб со-
налъ армиялде ахIарав, гьебго соналъ 
финазулгун рагъулъги, хадуб КIудияб 
ВатIанияб рагъдаги гIахьаллъи гьа-
бурав. Рагъ байбихьизегIанги, цинги 
рагъдаса хадубги росдал жаваби-
ял ишазда хIалтIарав. Колхозалъул 
председательлъун хIалтIулаго на-
гагьаб балагьалдалъун нилъедаса 
ватIалъарав.

Пахродин ГIабдулатIипов - 1943 
с. гIарзаги кьун армиялде арав, Украи-
налда рукIарал рагъазулъ гIахьаллъи 
гьабурав, Тернополь эркен гьабулаго 
немцаз сверун ккведал, рохьазде  пар-
тизанахъе нух бахъизе кIун, гIемераб 
заманалда партизаналгун цадахъ 
немцалгун вагъарав ва «ВатIанияб 
рагъул» орден щварав.

Ахиралдаги пленалъеги ккун, 
гьениб ункъго моцIги бан, гIемераб 
гIакъубаги бихьун рокъове тIад вус-
сана, гIемерал соназ хIалтIана росолъ 
почалъул отделениялъул нухмалъу-
левлъун, гьабсагIат нилъгун гьечIев.

 ХIамзатхIажияв МухIамадов  
- 1939 соналъ армиялде ахIарав, 
полкалъулаб школаги лъугIизабун 
Ростовалда рагъда гIахьаллъарав, 
гьенивго пленалъеги ккун вукIун, 
лъутун нилъерахъего нухги бахъун, 
хадувги рагъазулъ гIахьаллъарав, 
взводалъул командирасул кумек-
чилъун хIалтIарав, сержант, ПТО-
ялъул (танкабазде дандечIараб ярагъ) 
командир, рагъдаса хадув росолъ жа-
вабиял ишазда хIалтIарав, гьабсагIат 
нилъгун гьечIев.

АхIмад Дибиров

Щабхъадерил багьадурзабаз 
КIудияб ВатIанияб рагъда

 гьабураб гIахьаллъи ва росарал 
бергьенлъаби

  ГьитIинабго Щабдухъ росулъа ВатIан цIунизе къватIире рахъана 
ва рагъда гIахьаллъана 41 чи. Гьездасан нахъ руссинчIо 24-ял. Гьезул 
цIикIкIарасел араб бакI лъачIого тIагIаразда гьоркьор руго жегиги. Бо-
кьун буго рагъдаса тIад руссараз гьениб гьабураб гIахьаллъиялъул бици-
не.

ГьитIинабго Лъан-
лъари росулъа КIудияб 
ВатIанияб рагъде ана 
12 гIан чи. Кьалул бай-
даналда хутIана 7 чи. 
Гьел ккола Каримула 
ГIалигъалбацIов, Сахру-
дин  ХIажиев, МухIамад 
ХIажиев,  Ибрагьим Ис-
рапилов, Малачи Сайпу-
лаев, Баратилав Сайпу-
динов, МухIамад Пазиев.

Рагъдаса тIад руссана 
УхIума Жамалудинов, 
МуртазагIали Загъала-
ев, Пирав МухIамадов, 
МухIамад Сайпилаев.

УхIума 
Жамалудинов

УхIума ахIана багIараб 
армиялде. Хъулухъ гьа-
буна Хунзахъ Атаева-
сул армиялда. Гьенисан 
УхIумаги, ИчичIалиса 
ХIусенги ва гьезда цадахъ 
рукIаралги ритIула Чача-
налъе рохьахъ рахчарал  
гъачагъал кквезе. 

1941 соналда рагъ 
байбихьарабго ана рагъ-
де. ГIахьаллъи гьабула 
Белоруссия эркен гьа-
биялъе гIоло рагъда ва 
гIахьаллъула Румыниял-
де щвезегIан рагъазда-
ги. Лъукъула ункъо ну-
халъ. КIудияб ВатIанияб 
рагъда бихьизабураб 
бахIарчилъиялъе гIоло гье-
сие щун буго чанго меда-

лал ва орденал.
1956 соналде щвезегIан 

хIалтIана Унсоколо мили-
циялда. Хадув хIалтIана 
колхозалъул вехьлъун, 
хъизан ГIащат УхIумаева 
дояркалъун. ГIезаруна 
лъабго васги, кIиго ясги. 
УхIума хвана 1974 соналъ. 

МуртазагIали 
Загъалаев

1942 соналда тушма-
насдаса ВатIан цIунизе 
ана МуртазагIали. Гьесул 
гIагарлъиялда лъаларо 
рагъ лъугIинегIан, рагъда 
гIахьаллъи гьаби гуро-
ни, киб-киб гьес рагъда 
гIахьаллъи гьабурабали. 
Гьев ккун вуго асирлъуде. 
Асирлъудаса эркен гьавун 
хадув, жиндиего бокьун 
хIалтIизе ана Сумгаиталде 
заводалде. Гьенив гIемер 
соназ хIалтIула цехалъул 
нухмалъулевлъун. Гьениб 
гьабула хъизан.

Хвана 66 сонил гIум-
руялда 1982 соналда.

ГIабдула Загъалаев
ГIабдула армиялде ана 

1939 соналда. Гьев ва гьес-
да цадахъ рукIарал Тихо-
рецкиялдаса нахъруссина-
рун руго ВатIаналде тIаде 
тушман кIанцIунин теле-
грамма бачIун бугилан. 
ТIокIаб щиб ккарабали 
лъаларо. Гьесда цадахъ ар-
миялда рукIаразулги щив-

го нахъ вуссинчIо. Гьедин-
го гIагарлъиялда  лъалеб 
гьечIо МухIамад ХIажиев, 
Баратилав Сайпудинов, Ка-
римула ГIалигъалбацIов, 
МухIамад Пазиев, Ибра-
гьим Исрапилов кир рагъ-
арал ва кир  тIагIаралали.

1941 соналда рагъде ун 
вуго ХIажиев Сахрудин. 
Гьесул вас МухIамадица 
бицана эмен армиялде 
унеб мехалъ жиндир цо 
сон букIун бугин. Анлъго 
моцIалдасан эбелги хун 
йигин. ГьечIо инсул сурат-
ги. Лъаларо кив эмен вагъ-
арав ва кив тIагIаравали.

Пирав 
МухIамадов

Пирав, Унсоколо рай-
комиссариаталъ 1942 
соналъул 15 февралал-
да ахIана тушманасдаса 
ВатIан цIунизе витIизе. 
ГIахьаллъи гьабула  Купи-
шовоялда рагъулъ. Гьенив 
лъукъула ва госпиталалде 
витIула. Рагъдаса тIад вус-
сун вачIана 1946 соналда, 
хIалтIана колхозалда. Гьа-
булаан пахьул къебелъиги. 
Руго 4 яс ва цо вас. Пирав 
хвана 1986 соналда.

ХIажимурад Шамилов,
   Лъанлъари мадани-

ябгун хIухьбахъиялъул 
централъул нухмалъулев 

Уматгере МухIамадов 
гьавуна 1902 соналъ Гум-
бет районалъул Мелъел-
тIа росулъ. КIудияб 
ВатIанияб рагъде гьев 
ана 1941 соналъул 29 ию-
налъ. 

МухIамадовас бицу-
наан рагъда хварал чагIи 
гурелги, сахлъиялда 
щаклъи ккарал чагIиги 
хвелелдего реххулаанин 
донкIинире. КIудияб донкI 
букIунаанила тракторалъ 
бухъараб – гьенире рехху-
лаанила гьел, цинги рухI 
бахъизегIан угьи-зигарал-
да рукIунаанила, цо-цо 
лъукъарал госпиталаздеги 
рачунаанила.

«Гьанир хварал чагIа-
зухъ щибизе нуж гIодулел, 
базе мусруги щварал, лъе-
зе хобги щварал – доба 
рагъда бихьаралде дандек-
кун», – ян абулаан Уматге-
реца.

  Рагъул заманалъ Умат-
гере МухIамадов хIалтIана 
ярагъ гьабулеб заводал-
да Тула шагьаралда. Рагъ 
байбихьун чанго сон ун ха-
дуб отпускги кьун витIана 
рагъдаса рокъове. Рокъове 
щвелелде гьесул чIужуги, 
лъимерги, эменги хун ра-
тана.  Рокъоб моцIги бан 
цIидасан рагъде унаго 
МухIамадов росдал Со-

веталъул ва колхозалъул 
нухмалъулез виччан гьечIо 
гьениве. Росдал боцIуде 

витIизе чиги гьечIого, 
боцIи хьихьизе чIезавун 
вуго. Гьесул киналго до-
кументалги хутIун руго 
живго хIалтIула вукIараб 
рагъулаб заводалда.

   Рагъ лъугIун хадуй яча-
рай лъади Чамарсаг Батир-
мирзаевалъ бицуна рагъул 
заманалъ ва рагъ лъугIун 
хадуб  кумек хIисабалда 
щолаанила дагьал про-
дуктал, гьанал ва нахул 
кесек. Цо-кIиго сонал-
дасан нигIматал кьезего 
кьечIила. Гьел кьолел спи-
сокалдаса нахъе яхъун ята-
нила рагъул гIахьалчиясул 

хъизанин абураб кумек 
щолароанила. Уматгере 
МухIамадовасе КIудияб 
ВатIанияб рагъда бер-
гьенлъи босун 30, 40, 60 
сонал тIубаялъул юбиле-
ялъул медалал щвана. Кол-
хозалъул нухмалъулесул 
гIайибалдалъун докумен-
талги заводалдаго хутIана, 
хIукуматалдасан рагъул 
гIахьалчагIазе щвезе кко-
леб букIараб кумекги щиб-
го щвечIо МухIамадовасе 
67 соналъ.

 Гьесул вас ГIалиасхIаб 
МухIамадовас дагьал 
сонал цереккун воен-
коматалдасан архивал-
де запросалги ритIун, 
батун бугоан Уматгере 
рагъде витIун вукIараб 
ва гIахьаллъараб хъвай-
хъвагIай. Гьезда  рекъон 
гьев КIудияб ВатIанияб 
рагъда гIахьаллъун 
вукIанин абураб до-
кумент кодобе щвана.  
Гьанибго абизе бокьун 
буго, МухIамадов Умат-
гере МухIамадовичасул 
цIар хъваян рагъул 
гIахьалчагIазда гъорлъ ва 
МелъелтIа росулъ бугеб 
монументалдаги. Уматге-
ре хвана 1998 соналъул 17 
декабралда.   

Раисат МухIамадова

КIудИяБ БергьеНлъИялъ -70 соН

Уматгере МухIамадов – КIудияб 
ВатIанияб рагъул кIочон тарав 

гIахьалчи

Лъанлъариса бахIарзал

ХIурматиял район-
цоял!       Ихдал хIинкъи 
букIуна цIа ккеялъул, хасго 
цIадал рачIолъиялъ, регьел 
дагьаб гьава-бакъ бугони, 
ахакь, пастIабахъ чIахI-къул 
бухIани, хIеталда цIа лъуни. 
ТIаде щолеб буго КIудияб 
Бергьенлъиялъ 70 сон 
тIубаялъул байрам. Хинлъа-
рал, роцIарал къояз гIадамал 
къватIире рахъуна цIияб 
гьаваялда хIухьбахъизе. 
ЦIа свинабичIеб бухIунхутI 
гIодобе рехани, араб соналъ 
букIараб бакъвараб харида 
цIа рекIуна. Гьеб гъутIбузде 
бахине, цIикIкIараб бакI 
бухIиялъул хIинкъи ккезаби-
зе бегьула. 

 ХIухьбахъиялда рукIаго цIа 
ккани, нужерго гIумруялъеги 
хIинкъи букIуна. Гьединлъи-
дал тIуразаризе ккола хIинкъи 
гьечIолъи цIуниялъе гьал ха-
дур рехсарал шартIал: цIа 
свинабичIого бухIунхутI, гIучI 
гIодобе рехуге, бакъвараб хе-
ралда цIа лъоге, хасго гьури 
бугеб мехалда, цIа баке гIицIго 
гьелъие бихьизабураб бакIалда. 
ХIажалъи ккечIого цIа бакуге, 
бакун бугони, нахъе унаго сви-

набе, рахъуялде тIаде ракь бай. 
ЦIорол кесекал гIодоре рехун 
тоге, гьелда речIчIарал бакъ-
ул чIораздасанги ккезе бегьула 
цIа. ХIухьбахъи гьабизе унаго, 
цадахъ росе цIа свинабиялъе 
хIажалъулел ведро, бел, лъим.

Законалда рекъон, рохьоб, 
рохьил рацIалъиялда цIа кке-
ялдаса цIуниялъул къагIидаби 
цIуничIони, жавабчилъиялде 
цIала. ГIакIаби тIадкъотIула 
административиял къагIидаби  
хIалтIизарун. Щивав чияс 
цIа ккеялдаса цIуниялъул 
къагIидаби цIунани, талихI 
къосинал ккеялда хIинкъи 
букIунаро.

    Нагагь кумекалде хIажалъи 
ккани, хех ахIе МелъелтIа по-
жарнияб часталде гьал номераз-
де: 01, 101, 55-17 – 85, 26 – 489. 

ЦIа ккеялдаса цIуни –
 щивасул налъи

 ГКУ РД ЦЗН в МО «Гум-
бетовский район» в рамках 
проекта «Доступная про-
фессия» проводит профес-
сиональные консультации и 
информирование инвалидов, 
с целью направления их на 
профессиональное обучение 
и повышение квалифика-
ции, для лиц с ограниченны-
ми возможностями, с целью 
адаптации на рынке труда. 
Для направления этих граж-
дан на профессиональное об-
учение центром занятости на-
селения составлены договора 
на специальности слесарь по 
эксплуатации и ремонту газо-
вого оборудования и электро-
газосварщик.

 Окончание школы ставит 
подростка перед необходимо-
стью выбора: поступать в учеб-
ное заведение для продолжения 
образования, начинать трудо-
вую жизнь, либо приобретать 
профессиональные навыки, 
непосредственно в процессе 
работы. Для решения этих не-
простых задач Центр занятости 
населения МО «Гумбетовский 
район» проводит декаду про-
фессиональной ориентации 

учащихся выпускных классов 
общеобразовательных учреж-
дений «Калейдоскоп профес-
сий - 2015».

 Специально к декаде Цен-
тром занятости разработан 
план мероприятий и памятка 
для учащихся выпускных клас-
сов «На пороге выбора профес-
сии», «Как молодому человеку 
преуспеть на рынке труда», со-
держащая информацию о пра-
вильном выборе профессии.

Профконсультант Центра 
занятости совместно с класс-
ными руководителями и психо-
логами проведут классные часы 
по темам «Развитие народных 
промыслов Дагестана», «Мой 
проект развития профессио-
нальной карьеры», «Дербент: 
история и современность». Так-
же совместно с Управлением 
образования объявлен Всерос-
сийский конкурс по професси-
ональному самоопределению 
«За собой» для учащихся 9-11 
классов общеобразовательных 
организаций.

Центр занятости 
населения в МО 

«Гумбетовский район»

Профессиональное 
информирование молодежи

Дун ЧIиркъатIа участко-
вияб больница рагьаралдаса 
чанго нухалъ вегизе ккана 
гьенив. Гьенив сахлъизеги 
гьавуна. Дун сах гьавиялъ-
ул гуреб дие бицине бокьун 
бугеб, гьениб больницаялда 
бугеб ахIвал-хIалалъулин. 
ЛъагIелалъ цебе байбихьана 
больницаялда ремонт гьа-
бизе, Санкт-Петербургалда 
йигей цо гIаданалъул ку-
мекалдалъун. Кутакалда 
лъикI  къачIан буго больни-
ца. Гьенир хIалтIулел ругел 
тохтурзаби ва сестраби ун-
таразе хъулухъалъе лъикIал 

руго.  Дица цонигиясул цIар 
хъвалеб гьечIо, цоял хъван 
цоял хъвачIого телел гIадал 
гьел гьечIо. Шагьаралда 
больницаялда вегизе кка-
расда лъала, ЧIиркъатIа 
больницаялда вегараб ме-
халъ гьезул лъикIлъи.

Дараби рукIунищин 
больницаялдайин гьикъа-
ни рукIуна, амма… Диде 
цо чияс абуна Москваял-
даса МахIачхъалаялдего 
рачIунарила сахал дараби, 
рачIарал МахIачхъалаялдаса 
районазде кьоларила, райо-
налде рачIарал участкаялъул 

больницабаздеги кьолел рати-
лищила. 

Ругел гIунгутIабазда 
гIайиб чIвазе кIолел гIадамал 
гьанже гьечIо. ГIайиб 
чIваларедухъ хIалтIулел 
гIадамалги гьанже къанагIат 
руго. Бокьани бетIерав вра-
часул гьунар букIа, яги жал-
го хIалтIухъабазул гьунар 
букIа, гьабсагIаталда лъикIаб 
ахIвал-хIал буго ЧIиркъатIа 
участкаялъул больницаялда. 
Аллагьас къуват кьеги гьезие 
гьедин хIалтIизе.

      Бияхъай МухIамадов 

ЧIиркъатIа больницаялда дараби гIолел гьечIо

26 апрелалда Гумбет 
районалъул Килалъ ро-
сулъ тIобитIана росдал 
гIолилазул цолъиялъул 
къо»  абураб диниябгун 
культурияб ва спортивияб 
мажлис. Гьеб тIобитIана ва 
гIарцулаб кумек гьабуна 
1996 соналъ Килалъ гьор-
кьохъеб школа лъугIараз. 
Гьединал тадбирал щибаб 
соналъ тIоритIи гIадатлъун 
лъугьун буго Килалъ.

Росдал администра-
циялъги гьабуна мажлис 
тIобитIиялъулъ жигараб гIа-
хьаллъи.

Мажлис байбихьана мав-
лид ахIиялдалъун. Барки-
ялъулаб кIалъай гьабуна 
1996 соналъ Килалъ школа 
лъугIаразул тIоцевесев учи-
тель ва классалъул нухмалъ-

улев Шамил МухIамадовас. 
Выпускниказул рахъалдасан 
кIалъай гьабуна ГIарабазул 
улкабазда Дагъистаналъ-
ул бусурбабазул Духовни-
яб управлениялъул вакил 
Шигьабудин ХIусейновас. 
Классцоязул рахъалдасан 
гьес баркала кьуна гьеб тад-
биралде хIадурлъиялъулъ 
ва тIобитIиялъулъ гIахьал-
лъаразе.

Мажлисалда кIалъазе 
вахъарав районалъул имам 
ГIабдулагь-хIажи Закари-
каевас баркала загьир гьа-
буна гьеб тадбир тIобитIарал 
Килалъ росдал гIадамазе ва 
бихьизабуна гьединал данде-
руссиназ гIолилазе рухIияб ва 
лъикIаб хьвада-чIвадиялъул 
тарбия щвеялъе, адабалде ру-
гьунлъиялъе квербакъулин.

Мажлисалде рачIаразе 
баркала кьуна «Село Ки-
лятль» росдал поселениялъул 
администрациялъул бетIер 
НурмухIамад ГIизудиновас. 
Росдал администрациялъул 
рахъалдасан грамотаби кьу-
на спонсорлъиялъулаб кумек 
гьабуразе.

    Хадуб байбихьана торгIо 
хIаялъул, мини-футболалъул, 
рекериялъул, гиря рехиялъ-
ул, чIорбутIалъ речIчIиялъул, 
хIободе ххариялъул, эркенаб 
гугариялъул, теннис хIаялъул 
ва цогидалги къецал. Гьенир 
бергьаразе кьуна грамотаби, 
гIарцулал сайгъатал.

2016 соналъ гьединабго 
тадбир тIобитIизе тIаде боса-
на 1997 соналъ Килалъ гьор-
кьохъеб школа лъугIараз. 

Гумбет «РИО»

Росдал гIолилазул цолъиялъул къо  

КIудияб Бергьенлъиялъ 
70 сон тIубаялда хурхун 
Гумбет районалъул лъима-
лазул творческияб рокъоб 
тIобитIана техническияб 
ва декоративниябгун при-
кладнияб творчествоялъ-
ул кружоказул лъималазда 
гьоркьоб выставка – кон-
курс. Гьениб призалъулал 
бакIал щварал лъималазул 
хIалтIаби ритIана, бергьен-
лъиялъ 70 сон тIубаялда 
хурхун,  тIобитIараб респу-
бликаялъулаб  конкурсалде. 

Гьенир бергьарал лъимала-
зе щвана ДРялъул лъайкьеялъ-
ул ва гIелмуялъул министер-

ствоялъул, республикаялъул 
гIелмиябгун техническияб 
централъул рахъалдасан ди-
пломал ва грамотаби. 

 Гьениб, МелъелтIа гьор-
кьохъеб школалда цебе 
гIуцIараб «Бисероплетение» 
кружокалъул гIахьалчIужу, 
5 классалъул цIалдохъан 
ПатIимат Расуловалъ кку-
на кIиабилеб бакI ва щвана 
кIиабилеб даражаялъул ди-
плом (кружокалъул нухмалъ-
улей Зарият ГIумарахъаева).

 ЦIиликь школалда цебе 
гIуцIараб техническияб твор-
чествоялъул гIахьалчагIазе 
батIи-батIиял тIагIелазе щва-

на кIиабилеб ва лъабабилел 
бакIал ва дандрекъон кко-
лел дипломал. «Шмайссер» 
автоматалъул макеталъе 
щвана грамота (кружокалъ-
ул нухмалъулев Мавлидин 
ГIусманхIажиев.

Грамотаби щвана Ме-
лъелтIа аслияб школалда 
цебе гIуцIараб кружокалъ-
ул гIахьалчагIи Марьям 
МухIамадгIалиевалъе ва 
Хадижат МухIамадовалъе 
(кружокалъул нухмалъулей 
Шагьзадай Юсупова).

Заира Базарганова,
 ДДТялъул нухмалъулей

КIудИяБ БергьеНлъИялъ- 70 соН  

БАКъЛъУЛАзУЛ росАБи

Калашниковги Шмайссерги

ВеК жИВИ, ВеК учИсь

махIу БеКаНИгИцИН, магIарулаВ реКъдИчIо

гьИтIИНаБ КIВахIалъул -КIудИяБ зИяН

ЧIорги речIчIана, хIободеги ххарана


